
UGHJETTU :  À QUANDU UNA VERA RIFLESSIONI E PULITICA PA 

L'AGRICULTURA E L'ADDEVU IN CORSICA ? 
 
Sgiò cunsiglieri esecutivu in carica di u sviluppu di l'agricultura, 
 
Eccuci quì, una volta di più pà una dumanda annant’à l'agricultura è più particularmenti 
annant’à l'addevu è u pasturisimu.  
 
D’aprili di u 2023, v’aviamu dumandatu di metta in opara una vera riflissioni annant’à 
l'addevu incù tutti l'agenzi è uffizi di a Cullittività è tutti l'attori di a filiera di l'addevu, chì 
si ni mori pianu pianu pà rimetta l'agricultura è l'addevu à u centru di a noscia suciità. 
Aviati fattu a lista di l’aiuti ma ùn aviati micca viramenti rispostu à a noscia dumanda.   
 
7 mesa dopu, a filiera di l’addevu hè di più in più priculu. A frebba catarrali faci un 
scumpientu è s’aghjusta à i prublemi di l’aumentu di i prezza, di a sicchina, ò a 
sparizioni di i tarri agriculi.  
 
Ùn si pò aspittà di più pà travaddà viramenti annant’à a salvezza è u sviluppu di 
l’agricultura.  
 
U nosciu scopu ùn hè micca di fà una dumanda annant’à l’agricultura è l’addevu, ogni 
mesi, è d’aspittà una risposta incù belli infrasati è una lista d’aiuti d’urgenza.  
 
Ùn avemu micca bisognu di chjachjari ma di dicisioni cuncreti è curaghjosi pà a 
salvezza di a noscia agricultura. 
 
Vi dumandemu dunqua, una volta di più, quandu aveti da metta in opara una vera 
riflissioni pà difenda u rolu è a piazza di l’agricultura è l’addevu in a Corsica d’oghji?  
 
Vi ringraziemu. 


